
I1l. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 28 de xufio de 2024 pola que se da publicidade ao acordo
do Consello de Direccién que aproba a modificacién da convocatoria das bases
reguladoras do marco de apoio ao acceso ao crédito das pequenas e medianas
empresas, instrumentadas mediante convenio coas sociedades de garantia
reciproca e as entidades de crédito adheridas (financiamento Igape-pemes),
publicadas pola Resolucion do 17 de xaneiro de 2024, co incremento do crédito
orzamentario para os exercicios 2024 e 2025 (cédigo de procedemento IG535A).

No Diario Oficial de Galicia num. 15, do 22 de xaneiro do 2024, publicouse a Resolucion
do 17 de xaneiro de 2024 pola que se da publicidade do acordo do Consello de Direccion
que aproba as bases reguladoras do marco de apoio ao acceso ao crédito das pequenas
e medianas empresas, instrumentadas mediante convenio coas sociedades de garantia
reciproca e as entidades de crédito adheridas (financiamento Igape-pemes), e se procede
a sla convocatoria para o ano 2024, en réxime de concorrencia non competitiva (cédigo
de procedemento IG535A).

Cos apoios financeiros habilitados, tratase de dar resposta as necesidades de finan-
ciamento detectadas nas pemes galegas, combinando axudas en forma de garantia para
facilitar o acceso ao crédito das pemes de Galicia con subvencions dos gastos financeiros,
no actual contexto de elevados tipos de xuro. Para iso, no anexo | das ditas bases regula-
doras, establécense duas modalidades de operacién financiables:

a) Préstamos avalados para o crecemento das pemes, co obxecto de favorecer, me-
diante reavais, 0 acceso a préstamos a longo prazo para financiar investimentos produtivos
e/ou circulante estrutural por parte das pemes galegas, e dando a posibilidade de aplicar
os fondos, total ou parcialmente, ao pagamento e/ou reestruturacion de débedas con enti-
dades financeiras.

b) Garantias ante terceiros vinculadas a operacions de trafico ou avais técnicos, co
obxecto de favorecer a capacidade das pemes para outorgar garantias fronte a terceiros,
para garantir o cumprimento de contratos, trafico comercial ou avais técnicos.

En ambas as modalidades, o apoio do Igape consiste nunha bonificacion da comision do
aval e, se é o caso, do tipo de xuro, e a posibilidade, en aplicacién da normativa vixente de
avais do lgape, de reaval de, como maximo, o 25 % do risco asumido polas SGR.

O prazo para a presentacion de solicitudes comezou o 23 de xaneiro de 2024, e atépase
aberto o dito prazo ata o 30 de setembro de 2024 ou o esgotamento orzamentario. Neste
periodo de tempo, estas lifas de financiamento tiveron moi boa acollida e recibironse soli-
citudes que superan amplamente o orzamento previsto nesta convocatoria.

Por isto, o Consello de Direccién do Igape, na sua xuntanza do 27 de maio de 2024,
acordou a modificacion da convocatoria coa ampliacion do crédito orzamentario para as
anualidades do exercicio 2024 e 2025, de xeito que permitan incrementar o volume maxi-
mo de operacions financeiras no importe de 40.000.000 €, e elevar os importes maximos
para reavalar en 10.000.000 €.

Por todo o anterior, e de conformidade coas facultades que tefio conferidas,
RESOLVO:
Artigo unico. Ampliacion de crédito

Modificar a Resolucion do 17 de xaneiro de 2024 pola que se da publicidade do acordo
do Consello de Direccién que aproba as bases reguladoras do marco de apoio ao acceso
ao crédito das pequenas e medianas empresas, instrumentadas mediante convenio coas
sociedades de garantia reciproca e as entidades de crédito adheridas (financiamento Iga-
pe-pemes), e se procede a sua convocatoria para o ano 2024, en réxime de concorrencia
non competitiva (coddigo de procedemento IG535A), en concreto o punto cuarto da convo-
catoria (dotacion orzamentaria) pasara a ter a seguinte redaccion:

a) Provisions para atender posibles falidos

Dotaranse provisions para atender posibles falidos do exercicio 2024 polo importe maxi-
mo de 3.000.000 € (partida orzamentaria 09.A1.741A.8900). As dotaciéns ao fondo de
garantia de avais materializaranse cunha retencién de crédito polo 10 % do importe maxi-
mo de cada reaval que conceda o lgape ante as SGR que subscriban o convenio asinado
para o efecto no periodo de vixencia. Establécese un limite maximo total de operaciéns
financeiras avaladas polas SGR estimado en 120.000.000 €, cun limite maximo de reavais
do Igape ante SGR de 30.000.000 €, respectando, xunto cos restantes avais concedidos
ou que poida conceder o lgape, o limite de risco establecido pola Lei de orzamentos xe-
rais da Comunidade Auténoma. A concesion dos reavais previstos nesta convocatoria esta
condicionada a que en ningun momento se supere, xunto coa suma do risco vivo por avais
e reavais previamente concedidos polo Igape, o limite de saldo efectivo vixente que se

estableza na Lei de orzamentos xerais da Comunidade Auténoma en vigor no momento da
resolucion. Anualmente, e mentres as operacions reavaladas estean en vigor, sera rexistra-
da ao inicio de cada exercicio unha retencion de crédito na partida orzamentaria indicada,
aplicando a porcentaxe de provision ao montante de reavais vivos. Durante o exercicio,
esta retencion de crédito sera incrementada por cada reaval concedido e minorarase, de
ser o caso, en proporcién aos reavais minorados conforme a informacioén trimestral de
avais vivos facilitada para tal efecto polas SGR.

b) Compensaciéns as SGR e subvencion de gastos financeiros.

En relaciéon coas compensaciéns econdmicas as SGR, as subvenciéns ao tipo de xuro e
comisions de aval financiaranse con cargo a partida orzamentaria 09.A1.741A.7700, cunha
dotacion de 750.000 € no exercicio 2024, 9.300.000 € no exercicio 2025 e 4.500.000 € no
exercicio 2026, conforme o seguinte detalle:

2024 2025 2026
Fondo de garantia avais (09.A1.741A.8900) 3.000.000
Compensacions econdémicas SGR (09.A1.741A.7700) 375.000 405.000
Subvencién xuros e comisién (09.A1.741A.7700) 375.000 8.895.000 4.500.000

Disposicion derradeira unica. Entrada en vigor

Esta resolucion entrara en vigor o dia seguinte ao da sua publicacion no Diario Oficial
de Galicia.

Santiago de Compostela, 28 de xufio de 2024

Covadonga Toca Carus
Directora xeral do Instituto Galego de Promocion Econémica

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2024-07-04T13:43:18+0200




